
〈鍾愛。少有疾痛。積憂必痗。不叱不呵。惟教惟誨。比失慈母。歲十二周。侍親為學。拾載西州。歸來鄉關。綽有休舉。援筆成詩。時有佳句。喧傳衆口謂繼〉

〈其父。再游場屋。意氣軒軒。命也奈何。五窮萃焉。或嚔其後。或跋其前。慮不及長。有墮噲伍。姻親分絶。邠閭路阻。寒衣飢食。誰拊誰顧。得守窮閻。固不〉

〈暇擇。二子長矣。教則某責。兄其幸矣。庶蓋前愆。如何二子。昏頑不悛。餘子尚㓜。但索梨票。仲子差强。從師旅食。悠悠目前。有懷曷釋。嗚呼哀哉。方邊〉

〈事之聿興。而戎役之屢遣。某度勝負之難常。懼吾兄之不免。故躬修轅門之謁。載馳幕府之書。庶脫戎籍。得安里居。又慮俸廪既絶。甔石無儲。適某〉

〈奉命。恰之官次。得以田園。悉分兄弟。既而已脫伍符。已分地利。意即反於雲茅。遂優游而卒歲。何意得免於兵。而不免於病。曾畎畒之未歷。而死期〉

〈之已至乎。嗚呼痛哉。某官學逺方。家有弱弟。所望兄歸。緩急有恃。吾兄去我而死。吾弟懵然於事。利何為而知就。害何為而知避乎。嗚呼天乎。殯殮〉

〈事之至難。疫癘衆之所避。事難而妻子不之謹。衆避而閭里不之視。則夫䘮具必有不精。周身必有不備者矣。嗚呼。吾兄之亡。某家之主。當教而子。〉

〈且嫁而女。子之淑慝。當異厥處。庶幾維持。不替厥緒。官事有攝。秋風既清。某當親歸。拊兄先塋。一觴之。法兄恭靖先生文　嗚〉

〈呼。業患不精。兄學之成。雪案之嚴。炳然聖經。名患不聞兄早有聲。五登賢書。冠于月評。射策甲科。直言駭聽。吾祖吾父。壽七十〉

〈二。念昔先人。皆莫之比。兄之得年。抑又過此。繼世象賢。足强人意。兄之二子。金昆玉季。子又生孫。蘭階濟濟。加之薄有田園。可耕可桑。伏臘烝嘗。有〉

〈苾其香。既基既堂。實以脩廊。冝室宜家。小大平康。嗚呼吾兄。夫何憾焉。得䘮乖逢。何者非天。始勤終逸。人世幾何。如兄生平。所得已多。死生離合。人〉

〈情所重。盖棺事已。寧不為慟。一觴之奠。闔族同之。汶淚陳辭。兄其聽之。嗚呼哀哉。尚饗。葬兄祭文具家饌致祭。泣涕而言曰。某等嘗為兄卜居〉

〈薛村。事弗克遂。乃今卜葬。惟薛村為冝。豈疇昔之言固其兆耶。先君之塋相距百步。祖父祖母之塋。亦僅五里。山勢蜿蜒。泉流青泚。惟兄安之。不肖勢〉

〈不能及。自餘㓜者須拊。長者須教。使門户粗立。不墜兄末年之志。某等敢不身任。嫂侄咸在。斯言不欺。兄其鑒之。卮酒豆肉。敬陳祖奠。恭靖兄大〉

〈葬文嗚呼。大厦之材。雪霜幾經。大冶之金。百煉乃精。人生多艱。孰如吾兄早歲而孤。屋敝且傾。家徒四壁。瓶無斗升。日晏從師。朝餐未營。十月絺綌〉


〈曉風泠泠。角冠而游。入學金陵。空囊羞澁。隻影伶傳。雪凛殘更。猶依短檠月書季考。稍稍呈能。有友招徠。并案分燈。榻每夜懸。門常晝扄。學成而〉

